
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৪
কুরু পাণ্ডব
[৮


নিষ্ক্রান্ত হইয়া কর্ণকে বিশেষ প্রয়োজন জানাইয়া স্বীয় রথে আরোহণ করাইলেন এবং সাত্যকি ও অনুচরবর্গ সমভিব্যাহারে নগর হইতে প্রস্থান করিলেন। নগরের বহির্দ্দেশে নির্জ্জনস্থানে উপস্থিত হইয়া কৃষ্ণ কর্ণকে একান্তে কহিতে লাগিলেন—

 হে কর্ণ! তুমি সর্বদাই বেদপারগ ব্রাহ্মণগণের সহিত মিলিত হইয়া বহু তত্ত্ব আলেচনা করিয়াছ, অতএব তুমি নিশ্চয়ই জান যে, কোন রমণীকে যে বিবাহ করে, সে তাহার কন্যাবস্থায় জাত পুত্রের শাস্ত্রোক্ত পিতা হয়। তুমি স্বীয় জন্মবৃত্তান্ত অবগত আছ। তুমি কুন্তীর বিবাহের পূর্ব্বপ্রসূত সূর্য্যদত্ত পুত্র, সুতরাং মহাত্মা পাণ্ডুই তোমার পিতা, তুমিই প্রকৃতপক্ষে জ্যেষ্ঠ পাণ্ডব; অতএব অদ্য আমার সহিত গমন কর, পাণ্ডবগণকে এই বৃত্তান্ত বিজ্ঞাপিত করা যাক্। তাঁহারা তোমাকে জ্যেষ্ঠ বলিয়া জানিতে পারিলে সমস্ত আধিপত্য তোমার হস্তে সমর্পণ করিবেন। অতএব হে মহাবাহো! অদ্যই আমার সহিত আইস, ভ্রাতৃগণ-পরিবৃত হইয়া রাজ্যশাসনপুর্ব্বক কুন্তীর আনন্দবর্দ্ধন কর।

 কর্ণ প্রত্যুত্তর করিলেন―

 হে বৃষ্ণিপ্রবীর বাসুদেব! আমি অবগত আছি যে, কুন্তীর কন্যাবস্থায় জন্মগ্রহণ করায় আমি শাস্ত্রানুসারে পাণ্ডুপুত্ররূপেই গণ্য। কিন্তু হে জনার্দ্দন! আমি জন্মিবামাত্র আমার কিছুমাত্র কুশল চিন্তা না করিয়া কুন্তী আমাকে পরিত্যাগ করিলেন। তৎকালে সূতজাতীয় অধিরথ দয়া-

		 এই পাতা শেষ সম্পাদিত হয়েছে ১৪:২০টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

